
有感

（二首）

作者：王冕　元

本作品收錄於《列朝詩集/甲前05》

絕國春風少，荒村夜雨多。

可憐新草木，不識舊山河。

世事紛紛異，人情轉轉訛。

老懷禁不得，悵望一長歌。

對鏡添惆悵，憑誰論古今。

山河頻入夢，風雨獨關心。

每念蒼生苦，能憐蕩子吟。

晚來愁更切，青草落花深。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

